
 
  

Upernavik 9. februar 2024 

 

Inatsisartut Suleriaasianni § 37 imm. 1 naapertorlugu apeqqutit tulliuttut Naalakkersuisunut 

saqqummiuppakka.  

Naalakkersuisunut apeqqutit:  

Apeqqut 1: 

Kalaallit Nunaanni stress pillugu pisortatigoortumik paasissutissaateqarpugu?t  

a. Assersuutigalugu Kalaallit Nunaanni stress peqqutigalugu sulinngiffeqartitaasut qassiuneri 

kisitsisaatigaagut? 

Apeqqqut 2 

Peqqinnissaqarfiup inuiaqatigiinni stressimik eqqugaaneq qanoq misilittagaqarfigaat 

annertussusaalu qanoq annertutigaa? 

a. Nunatsinni stress annertusiartuinnartumik ajornartorsiutinngoriartortoq, Naalakkersuisut 

inuiaqatigiinni stress pillugu ilisimasakippallaarneq Naalakkersuisut qanoq nalilerpaat? 

Apeqqut 3 

Inuiaqatigiinni stress pillugu ilisimasaqarnerusariaqartugut Naalakkersuisut qanoq isumaqarpat? 

a. Taamatuttaaq stress pinaveersaartissagutsigu ilisimasaqarnerunissaq annertusartariaqarpa 

inuiaqatigiinnilu ammasumik oqallisigineqartanissaanik ingerlanneqassava 

annikillisarnissaanillu anguniagaqartoqarluni?  

Apeqqut 4 

Misissuisarnerit takutippaat stress meeqqani aamma atugaasartoq nalinginnaasumik 

takussutissaasarluni niaqukkut annerisaqarnermik, naakkut naggusserillunilu anniarneq 

uippallerluni ilisimajunnaarlunilu aammalu isigiarsulernermik eqqarsarluarsinnaajunnaanermillu 

kinguneqartartunik. Nunatsinni meeqqat aamma stress-ertartut Naalakkersuisut ilisimaarivaat? 

a. taamatullu Naalakkersuisut stress—imik meeqqanut atugaqalersartunut 

pinaveersaartitsinissamik pilersaaruteqarpat iliuuseqarnanimi taamatut 

aqqusaagaqartartunut ilungersunartorujussuusinnaammat. 

 (Inatsisartunut ilaasortaq Jens NapãtôK´, Naleraq) 

 

Tunngavilersuut: 

Naleqqap peqqinnissaqarfitta uukkatarinerunissaa taamatullu pinaveersaartitsinerit taamanut 

ataasiakkaanullu tamanut ingerlanneqartarnissaa ilisarnaatigalugu suliniuteqarfigiuarpaa. Inuit 

peqqinnissaqarfimmut saaffiginnikkaangata misigisimasariaqarput tusaaneqarlutik aammalu 

eqqortumik ikiorneqarlutillu katsorsartillutik. Innuttaasummi nuannariinnarlugu 



 
peqqinnissaqarfimmut saaffiginnittanngillat ikiorneqarusullutik saaffginnittarmata paaserusullugu 

suna nappaatiginerlugu taamatullu katsorsarneqarusullutik peqqisserusullutik taamatullu 

napparsimanerulinnginnissartik pinaveersaartinniarlugu saaffiginnittarlutik. Stress pineqartillugu 

nunatsinniluunniit meerartaarnermi nikallungarujussuarneq meerartaarnermi pinaveresaartitsineq 

ingerlanneqartanngilaq angajoqqaanngortunut. 

Misissuinerit takutippaat sivikinnerusumik stressimik atuineq qaangerneqarsinnaasartoq, kisiannili 

sivisunerusumik stress-imik atugaqartut katsorsarneqarsimanngippat timikkut tarnikkullu 

peqqissutsimut ulorianartorujuusinnaasoq aaqqissinnaajunnaarlunilu ataavartumik 

nappaatinngorsinnaasoq. Taamaammat pineqartoq pillugu iliuuseqarnisssaq pingaartuummat 

neriuutigaara Naalakkersuisuniit atituumik akissuteqarfigineqassallunga. 

Apeqqutimma ullut qulit ingerlaneranni akineqarnissaat kissaatigaara. 

 

 


